
	КЫРГЫЗ РЕСПУБЛИКАСЫНЫН

УЛУТТУК СТАТИСТИКА КОМИТЕТИНИН         ПРЕСС-РЕЛИЗИ  


12.05.2015-ж.

Бүгүн, 2015-жылдын 12-майында Улутстаткомдо 2015-жылдын январь-апрелиндеги Кыргыз Республикасынын социалдык-экономикалык абалынын жыйынтыктары талкуулана турган пресс-конференция өтөт.
Улутстаткомдун жыйынтыктоо иштери жана статситкиалык маалыматтарды жайылтуу бөлүмүнүн башчысы Турдубаева Чинара Сейтказиевна маалымдагандай, үстүбүздөгү жылдын январь-апрелиндеги ички дүң проодукттун көлөмү алдын ала баалоо боюнча 109 миллиард сомго жакындады жана өткөн жылдын январь-апрелине салыштырганда 7 пайызга жогорулады. Ошону менен бирге ИДПнын түзүмүндөгү 51 пайызды түзгөн эң чоң үлүш кызмат көрсөтүүчү тармакка туура келди, өнөр жайдын үлүшү 21 пайызга, айыл чарбасы – 9, курулуш – 6 пайызга жакындады.  
Үстүбүздөгүжылдын январь-апрелиндеги өнөр жай продукциясынын көлөмү 64 миллиард сомду түздүжана өткөн жылдын январь-апрелине салыштырганда 20,9 пайызга жогорулады. Бирок “Кумтөр” кен казуу ишканаларын кошпогондо продукциянын көлөмү бир пайызга төмөндөдү.
Курулуш жана инвестиция бөлүмүнүн башчысы Виктория Бирюкова өз сөзүндө республиканын экономикасына келген чет өлкөлүк тике инвестициялардын агымы 2014-ж. мурунку жылга салыштырмалуу дээрлик 37 пайызга төмөндөгөндүгүн жана 608,5 млн. долларды түзгөндүгүн белгилеп өттү. Ошону менен бирге курулуш, маалымат жана байланыш ишмердиктеринен башка ишмердиктин бардык түрлөрү боюнча чет өлкөлүк тике инвестициялардын түшүүсү азайды.
Кесиптик, илимий жана техникалык ишмердик, финансылык ортомчулук жана камсыздандыруу, иштетүү өндүрүшү, ошондой эле дүң жана чекене соода чөйрөсү инвестицияларды салуу үчүн экономикалык ишмердиктин эң жакшы приоритеттүү түрү болууну улантууда.  
Демографиялык статистика бөлүмүнүн башчысы Римма Чыныбаева катышуучуларга 2014-ж. республикадагы көптөгөн КМШ өлкөлөрүнөн айырмаланган, калктын санынын өлкө боюнча орточо 2,1 пайызды түзгөн өсүүсү менен мүнөздөлгөн  демографиялык кырдаал жөнүндө маалымат берди.
2015-жылдын башына карата республикадагы туруктуу жашаган калкты н саны 5,8 млн. адамды түздү. Алардын ичинен үчтөн бири (33 пайызы) балдар жана өспүрүмдөргө, 60 пайызы – эмгекке жөндөмдүү жаш курактагы калкка туура келсе, 7 пайызы - эмгекке жөндөмдүү жаш курактан улуулар. 

Социалдык статистика бөлүмүнүн башчысы Жылдыз Рахманова конференциянын катышуучуларына республикадагы саламаттыкты сактоонун абалы жөнүндө маалымат берди. Анын айтымында өткөн жылы калкка 13,5 миң дарыгер жана 34 миңге жакын орто медициналык кызматкерлер медициналык-санитардык жардам көрсөтүшкөн. 2014-жылы оорулардын 1,6 млн. учуру катталды, анын ичинен 38 пайыздан ашыгы балдардын арасында. Ошону менен бирге калктын ооруга чалдыгуусунун мурунку жылдын деңгээлине карата деңгээли 2,6 пайызга төмөндөдү.

